
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  
Со Предлог-законот за изменување и дополнување на Законот за извршување на санкциите се врши усогласување со Одлуката на Уставниот суд на Република Македонија. Имено, со Одлука на Уставниот суд на РМ се укина членот 5 од Законот за извршување на санкциите (Службен весник на РМ бр.02/2006 и 57/2010), со кој се укина статусот на државен службеник на вработените во казнено-поправните и воспитно-поправните установи во Република Македонија. Следствено на тоа, статусот на вработените во казнено-поправните и воспитно-поправните установи е вратен на претходното ниво, кога работниот однос на вработените во установите  беше регулиран согласно Законот за работни односи. 

Постапувајќи по Одлуката на Уставниот суд на Република Македонија со овој Предлог-закон попрецизно се разработува статусот на вработените во казнено-поправните и воспитно-поправните установи во Република Македонија, а при тоа се става посебен акцент на вработените кои работат на обезбедувањето на установите како и здравствените работници во казнено-поправните и воспитно-поправните установи. Вработените кои работат на обезбедувањето во установите добија статус на затворска полиција и со Предлог-законот се уредува организацијата и надлежноста на затворската полиција, платите и надоместоците, должностите на затворската полиција, како и дисциплинската и материјалната одговорност на припадниците на затворската полиција.  Со овој Предлог-закон се врши усогласување и со одредбите од Законот за концесии и јавно приватно партнерство.
2. Кои се можните решенија (опции)? Кои регулаторни или нерегулаторни мерки би можеле да се разгледаат?

Со овој Предлог-закон ќе се овозможи уредување на статусот на вработените во казнено-поправните и воспитно-поправните установи каде што дел од вработените во КПУ и ВПУ ќе имаат статус на  државни службеници, согласно Законот за државни службеници. Државни службеници се лица кои работат на ресоцијализација на осудени лица, извршно-управни, финансиски работи и работи од областа на човечките ресурси во установата.
Вработените кои работат на обезбедувањето во казнено-поправните и воспитно-поправните установи ќе добијат статус на затворска полиција и нивниот статус се уредува согласно овој Предлог-закон како и согласно општите прописи за работни односи и општите и посебни прописи од областа на здравственото, пензиското и инвалидското осигурување доколку со овој Предлог-закон поинаку не е определено. Припадниците во затворска полиција се овластени службени лица кои работат на обезбедувањето во казнено-поправните и воспитно-поправните установи. 
Здравствените соработници и здравствените работници кои се распоредени во казнено-поправните и воспитно-поправните установи ќе добијат статус на вработени во Министерството за здравство.
Правата и обврските на работниците кои вршат помошни и технички работи во установата и правата и обврските на вработените во стопанските единици ќе бидат уредени согласно Законот за работни односи.
Со Предлог-законот за изменување и дополнување на Законот за извршување на санкциите се дава можност за воведување на јавно-приватно партнерство во делот на извршување на санкциите и се врши усогласување со одредбите од Законот за концесии и јавно-приватно партнерство.
3. Кои се засегнатите страни кои ќе бидат вклучени во процесот на проценка на влијанието на регулативата?

Засегнати страни се: Министерство за правда, Управа за извршување на санкциите, Казнено-поправните и воспитно-поправните установи во Република Македонија, Министерство за финансии, Министерство за информатичко општество и администрација, Министерство за економија и Министерство за здравство.
Б. Планирање на потребната работа за проценка на влијанието на регулативата
1. Кои информации и податоци се веќе достапни? 
2. Кои дополнителни информации и податоци треба да се соберат? 
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)? 
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
